
Ed. 571. Frumvarp til laga [170. mál]
um eftirlit og mat á fiski og fiskafurðum.

(Eftir 2. umr. í Ed., 9. apríl.)

Samhljóða þskj. 417 með þessum breytingum:

6. gr. hljóðar svo:
Verkefni saltfisk- og skreiðardeildar eru eftirfarandi:

1. Eftirlit með þrifum saltfisk- og skreiðarhúsa.
2. Eftirlit með framleiðslu, meðferð, geymslu og útflutningi saltfisks, saltaðra

fiskafurða og skreiðar .
3. Gæðamat og stærðarflokkun á saltfiski og skreið til útflutnings.
4. Veiting leiðbeininga um verkun á saltfiski og skreið, þegar þörf gerist eða

þess er óskað.

8. gr. hljóðar svo:
Sjávarútvegsmálaráðherra skipar fiskmatsstjóra og deildarstjóra að fenginni

umsögn ráðgjafarnefndar þeirrar, sem um getur í 17. gr.
Fiskmatsstjóri ræður yfirfiskmatsmenn að fenginni umsögn ráðgjafarnefndar-

innar.
Við skipun deildarstjóra og ráðningu annarra starfsmanna við Fiskmat ríkisins

skal enn fremur leitað álits væntanlegs yfirmanns starfsmanns þess, sem hlut
á að máli.

9. gr. hljóðar svo:
Fiskmatsstjóri hefur á hendi stjórn Fiskmats ríkisins og yfirumsjón með öllu

eftirliti og mati á fiski og fiskafurðum í landinu.
Deildarstjórar skuln vera tveir. Þeir veita forstöðu hvor sinni deild í Fiskmati

ríkisins, sbr. 4. grein, og stjórna eftirliti og fiskmati, sem undir deildina fellur.
Þeir hafa eftirlit með störfum yfirfiskmatsmanna.

Yfirfiskmatsmenn eru fulltrúar fiskmalsstjóra og deildarstjóra i einstökum lands-
hlutum og hafa umsjón með öllu eftirliti og mati i umdæmi sinu. Þeir skulu vera
svo margir sem þörf krefur og heimilað er í fjárlögum. Heimilt er, að yfirfisk-
matsmaður annist fiskmat og eftirlit fyrir tvær deildir eða fleiri.



10. gr. hljóðar svo:
Fiskmatsmenn, er starfa á vegum Fiskmats ríkisins, skulu framkvæma, undir

umsjón yfirfiskmatsmanna, eftirlit það og mat, sem lög þessi gera ráð fyrir.
Lögreglustjóri löggildir fiskmatsmenn, samkvæmt tilnefningu fiskmatsstjóra, og

sér um, að þeir riti undir eiðstaf um, að þeir vilji rækja með alúð og kostgæfni
skyldur þær, sem á þeim hvíla í starfi þeirra.

Nánar skal kveðið á um ráðningu fiskmatsmanna, starfssvið þeirra og annað í
reglugerð, sem sjávarútvegsmálaráðherra setur.

Kaup saltfisk- og skreiðarmatsmanna fyrir störf þeirra og annan kostnað af
störfum þeirra við fiskmatið greiði eigendur fisksins þeim, eftir þvi sem nánar verður
ákveðið í reglugerð um störf fiskmatsmanna. Fiskmatsmenn, sem starfa við fersk-
fiskeftirlit, skulu vera ráðnir starfsmenn, og verða laun þeirra greidd samkvæmt
samningi, sem við þá verður gerður.

11. gr. hljóðar svo:
Fiskmatsstjóri og deildarstjórar hafa skyldur og njóta réttinda sem opinberir

starfsmenn. Um laun þeirra fer eftir ákvæðum kjarasamninga ríkisstarfsmanna.
Þeim er óheimilt að stunda nokkurn atvinnurekstur, sem lýtur að fiskverkun eða
fiskverzlun, og að taka við nokkurri þóknun frá eigendum fisks, fiskafurða og
fiskvinnslustöðva, annarri en borgun þeirri, sem ákveðin er í lögum eða erindis-
bréfi þeirra.

13. gr. hljóðar svo:
Hver sá, sem ætlar að flytja úr landi fisk eða fiskafurðir, sem lög þessi taka

til, skal tilkynna það hlutaðeigandi deildarstjóra eða yfirfiskmatsmanni með hæfi-
legum fyrirvara, enda fari hleðsla vörunnar í skip eða annað flutningatæki fram
undir umsjón starfsmanna Fiskmats ríkisins.

Þeir, sem flytja út farma af fiski, skulu skyldir til að hafa hleðslustjóra með
skipunum, ef þau taka farm í fleiri höfnum en einni.

16. gr. hljóðar svo:
Nú er fersksíld, saltsild, lýsi, niðursuðuvörur, fiskmjöl eða aðrar sjávarafurðir,

sem eigi eru beinlínis háðar eftirliti eða mati Fiskmats ríkisins, seldar samkvæmt
sýnishornum, eða afla þarf um afurðir þessar opinbers gæðavottorðs, er byggt sé
á rannsókn sýnishorna, og skal þá fiskmatsstjóri fela fiskmatsmanni að framkvæma
sýnishornatöku samkvæmt fyrirmælum rannsóknaraðila.

17. gr. hljóðar svo:
Sjávarútvegsmálaráðherra skipar 5 manna ráðgjafarnefnd við Fiskmat ríkisins.

Skulu eftirtaldir aðilar tilnefna fulltrúa og varafulltrúa í nefndina til fjögurra ára
í senn:

Landssamband íslenzkra útvegsmanna, einn mann, Sjómannasamband Íslands,
Farmanna- og fiskimannasamband Íslands og Alþýðusamband Íslands, sameiginlega
einn mann, Sölusamband íslenzkra fiskframleiðenda og Samlag skreiðarframleið-
enda, sameiginlega einn mann, Sölumiðstöð hraðfrystihúsanna og Samband Ís-
lenzkra samvinnufélaga, sameiginlega einn mann.

Forstjóri Rannsóknastofnunar fiskiðnaðarins á sæti í nefndinni, og er hann jafn-
framt formaður hennar.

Varamaður forstjóra Hannsóknastofnunar fiskiðnaðarins skal tilnefndur af
þeirri stofnun, og er hann jafnframt varaformaður nefndarinnar.

Nefndin fylgist með rekstri Fiskmats ríkisins og er tengiliður milli þess ann-
ars vegar og sjávarútvegsins hins vegar. Nefndin skal vera ráðgefandi um fram-
kvæmd laga þessara.

Ráðherra ákveður laun nefndarmanna.


